
ASOCIACIÓN RAIOLAS-LUGO 

 
MEMORIA ANUAL 2022 

 

 IDENTIFICACIÓN DA ENTIDADE 

 HISTORIA 

A Asociación Raiolas-Lugo é unha asociación sen ánimo de lucro que nace 

no ano 2000 como unha asociación de pais e nais de persoas con Trastorno 

do Espectro Autista (TEA) ou trastornos da comunicación social (TCS) e 

polas propias persoas con TEA ou TCS. 

Constitúese na cidade de Lugo o 29 de abril do ano 2000 tal e como consta 

na súa acta fundacional, presentándose coma Asociación o día 30 de abril. 

Posteriormente elabóranse os estatutos, que foron presentados na 

Consellería da Presidencia con data de rexistro de entrada do 18 de maio 

de 2000.  

Raiolas ten a súa sede social na cidade de Lugo e o seu ámbito de 

actuación abarca a totalidade da provincia lucense.  

Ata o ano 2002, coa falta de servizos na provincia de Lugo, as familias 

víronse obrigadas a desprazarse fóra dela. Dende dito momento, o 

obxectivo principal foi poñer en marcha o servizo de apoio especializado 

na provincia, para persoas con TEA, hoxe convertido nun servizo 

psicopedagóxico e de logopedia.  



 
     ASOCIACIÓN RAIOLAS-LUGO    MEMORIA ANO 2022 

2 
 

Poden ser socios da asociación os pais/nais ou titores legais de persoas 

con TEA ou TCS (socios numerarios) e calquera persoa ou entidade que 

desexe colaborar (socios colaboradores). Actualmente, tras o cambio nos 

estatutos da asociación levados a cabo na asemblea anual de socios do día 

18 de marzo de 2017, tamén poden ser socios numerarios, as propias 

persoas con TEA que sexan maiores de idade. 

 MISIÓN 

A misión da Asociación é mellorar a calidade de vida e a rede de servizos 

para as persoas con TEA ou TCS e as súas familias, procurando a plena 

integración familiar e social, procurando:  

- A sensibilización da sociedade e dos profesionais do campo 

educativo, sanitario e social, sobre a dimensión e impacto socio-

familiar das persoas con TEA e/ou TCS. 

- Facilitar o acceso das familias á rede social, á información, a 

orientación e o asesoramento de todos os aspectos relacionados co 

trastorno.  

- Promover recursos que favorezan a autonomía persoal e funcional 

da persoa con TEA e a súa familia. 

- Apoiar e axudar ás familias. 

- Facilitar o encontro e intercambio de experiencias entre as 

familias. 

- Difundir a necesidade dun diagnóstico preciso para unha mellor 

intervención. 

- Que as familias se sintan parte da asociación, que a fagan súa. 

 VISIÓN 

A Asociación Raiolas-Lugo quere ser unha entidade capaz de responder 

con eficacia ás necesidades cambiantes das persoas con TEA e/ou TCS e 

das súas familias, ser un referente na provincia de Lugo na atención das 

persoas con este trastorno, e dos seus familiares.  

 VALORES 

- Dereito a ser diferentes (non se trata de ter dereito a ser iguais, 

senón de ter igual dereito a ser diferentes). 

- Compromiso (implicación de todas as persoas que forman parte da 

Asociación). 

- Calidade (mellora continua no servizo). 

 ESTRUTURA ORGANIZATIVA 

 A Asemblea Xeral está formada por todas as familias socias e 

representa o máximo órgano de goberno da Asociación. A asemblea 

reúnese cunha periodicidade anual, e de forma excepcional cando a 

Xunta Directiva considera necesario. No ano 2022 a asemblea 

celebrouse o día sábado 19 de marzo.  

 A Xunta Directiva é o órgano de representación que xestiona e 

representa de xeito altruísta os intereses da asociación, dacordo coas 

disposicións e directrices establecidas pola Asemblea Xeral. Elíxese 

mediante asembleas xerais polos socios da entidade.  

O seu obxectivo é levar adiante un proxecto común que garanta o bo 

funcionamento da Asociación en todos os aspectos. Por si mesma, e a 

través de xuntanzas periódicas co equipo de técnicos, leva a cabo a 

labor directiva en prol da adquisición e consolidación de accións 

encamiñadas a conseguir os obxectivos e actividades da asociación.  

 Recibimento das novas familias por parte da Xunta Directiva. En 

cada demanda formulada por posibles novos usuarios da entidade, a 

Xunta Directiva de Raiolas Lugo, concerta unha reunión coa familia 

e/ou usuarios adultos que compren previamente os requisitos para 

formar parte da Asociación. Neste senso, pretende achegarse toda a 

información ao respecto do funcionamento e réxime de regulamento 

propios da institución así como dar resposta a tódalas dúbidas que 

podan xurdir sobre os programas e proxectos que se desenvolven no 

marco de atención da mesma. Este paso, previo á alta formal dos novos 

socios e/ou usuarios/as, ten como finalidade servir de parapeto ás 

posibles dificultades e medos aos que se podan enfrontar as familias 

que comezan a súa andaina no marco dos servizos específicos 

destinados á atención das persoas con TEA e/ou TCS. 

A Xunta directiva durante o ano 2022 estivo composta por:  

XUNTA DIRECTIVA ANO 2022 

 

 

 

  

 

 

 Equipo técnico. A Asociación Raiolas conta con profesionais de 

recoñecido prestixio no campo do TEA e no TCS.   

O seu cometido é proporcionar ás persoas e as súas familias: 

 Pautas de orientación.  

 Desenvolvemento de habilidades de conduta, sociais e 

comunicativas. 

 Habilidades no xogo.  

 Habilidade para a máxima autonomía. 

 Desenvolvemento de habilidades académicas e  seguimento 

escolar. 

 Ocio e outras actividades. 

 

PRESIDENCIA SECRETARÍA TESORERÍA 

VOGAL VOGAL 

JUAN GONZALO DÍAZ ROUCO

  

M.ª INÉS FLORES LOZANO MÓNICA VÁZQUEZ FANDIÑO 

CARMEN MARÍA LOMBA GÓMEZ

   

JAVIER LUACES MAIRA 

En canto ás familias o equipo técnico outórgalles: 

 Pautas de orientación. 

 Servizos de apoio. 

 Información e formación.  

Coa finalidade de conseguir unha melloría na calidade de vida das 

persoas con TEA e/ou TCS. 

O persoal laboral contratado durante o ano 2022 foi: 

EQUIPO TÉCNICO ANO 2022 

 

A Asociación Raiolas-Lugo é membro de:  

 

 

•ANA Mº GARCÍA GÓMEZ

•ANDREA SIEIRO PAZ (ata abril)

•LUÍS EDUARDO ÁLVAREZ LÓPEZ

PSICÓLOGAS/OS

•Mª CRUZ CRESPO GARCÍALOGOPEDA

•Mª TERESA LÓPEZ PRADOPSICOPEDAGOGA

•JAVIER DÍAZ VILLAMOR (dende marzo)
TERAPEUTA 

OCUPACIONAL

•LUCÍA MACHADO SANMARTÍN (dende 
decembro)

TRABAJADORA 
SOCIAL



 
     ASOCIACIÓN RAIOLAS-LUGO    MEMORIA ANO 2022 

7 
 

Así mesmo, está inscrita no:  

 Rexistro Provincial de Asociacións (Xunta de Galicia): 

nº2000/002292. 

 Rexistro de Entidades Prestadoras de Servizos Sociais (Xunta de 

Galicia): nº E- 5848. 

 Rexistro de Entidades de Acción Voluntaria de Galicia (Xunta de 

Galicia): nº FM 505 A. 

 Rexistro de Asociacións do Concello de Lugo: nº 168. 

 Integrante do Consello Asesor de Pacientes da Consellería de 

Sanidade (Xunta de Galicia, 2011). 

 Rexistro de Centros Servizos e Establecementos Sanitarios desta 

Comunidade Autónoma (REXCE) co número C-27-001318  

QUÉ FACEMOS? 

 ÁREAS DE TRABALLO 

 SERVIZO DE INTERVENCIÓN PSICOLÓXICA 

A abordaxe psicolóxica fundaméntase en tratamentos integradores, 

holísticos e baseados na evidencia científica. 

Nas primeiras sesións, lévase a cabo unha avaliación exhaustiva, tendo en 

conta  o historial da persoa con TEA e/ou TCS, o seu desenvolvemento, os 

seus intereses e reforzos. Unha vez realizada esa avaliación, deséñase 

unha estratexia de intervención individualizada que identifica as 

Raiolas foi declarada Asociación de Utilidade Pública pola Xunta de Galicia no 

ano 2011. 

capacidades da persoa con TEA e/ou TCS e as áreas de necesidade para 

axudar a orientar o tratamento. 

O  TEA ten características propias e definitorias que se manifestan de 

forma heteroxénea e formarán parte de toda a vida das persoas que 

teñen dita condición e  das súas familias, é por iso que as estratexias de 

intervención vanse adaptando ás necesidades que conleva a idade da 

persoa (académicas, adolescencia, idade adulta…) e a súa familia, á vez que 

acompañándoos ao longo do ciclo vital. O obxectivo é, principalmente, 

axudar ás persoas con autismo e as súas familias a desenvolverse mellor 

no seu día a día e enfrontar aos distintos retos e obstáculos que poden 

atoparse neste longo camiño que empezaron  a andar. 

Así mesmo, durante a intervención favorécese a coordinación e 

cooperación coas familias e cos centros educativos e/ou outros 

profesionais.  

Os nosos obxectivos van orientados a dar apoio ás familias, aos nenos, 

adolescentes e adultos con TEA/ TCS, e aos centros educativos e outras 

institucións ou profesionais relacionados coa contorna familiar, social e 

educativo da persoa.  

 SERVIZO DE INTERVENCIÓN PSICOPEDAGÓXICA  

A intervención psicopedagóxica que se leva a cabo na Asociación Raiolas 

Lugo, baséase na persoa e axústase aos seus intereses e capacidades, 

fomentando o desenvolvemento de habilidades de condutas sociais, 

afectivas, comunicativas, cognitivas, de xogo, académicas e laborais. 

Tamén, o desenvolvemento das habilidades para a vida diaria, a autonomía 

e o lecer. 

Ademais de na persoa, céntrase na contorna, no medio social e afectivo 

onde se desenvolve e teno en conta como un elemento importante no 

proceso. A intervención inclúe o traballo en colaboración coa familia, o 

centro escolar e outros profesionais; dando información, orientación e 

asesoramento, ademais de pautas e materiais. 

As sesións de psicopedagoxía están dedicadas á mellora da calidade de 

vida das persoas con  TEA/ TCS e as súas familias, favorecendo a máxima 

satisfacción e funcionalidade no ámbito socio-familiar e académico-

laboral, mellorando as competencias persoais, sociais, afectivas, 

académicas e laborais. 

As sesións son individuais e/ou en grupo e trabállase segundo as 

necesidades concretas de cada caso. A intervención baséase na 

motivación, o reforzo positivo e a autoestima, seguindo os obxectivos, 

metodoloxía e enfoque de boas prácticas.  

 SERVIZO DE INTERVENCIÓN LOGOPÉDICA 

O programa de atención de logopedia da Asociación Raiolas-Lugo é un 

programa dirixido a persoas con TEA ou TCS. Por iso, o obxectivo dende 

logopedia é promover a mellora na calidade de vida das persoas con TEA 

e/ou TCS e a das súas familias, avaliando a linguaxe e a comunicación, 

determinando os obxectivos de traballo en cada caso e establecendo 

actividades axustadas ás necesidades expostas. Todo iso a través dun 

“rexistro de intervención”, no que a logopeda establece os obxectivos de 

cada curso, asociando a cada un deles estratexias de actuación e materiais 

de traballo. 

De forma trimestral, realízase un seguimento dos obxectivos e ao rematar 

o curso, unha avaliación final dos mesmos. A logopeda informa á familia 

dos obxectivos establecidos, así como da súa evolución durante o curso a 

través de reunións periódicas. Así mesmo, realiza reunións cos centros 

educativos e outros profesionais co fin de realizar un traballo 

multidisciplinar, efectivo e garantir desta forma, a xeneralización dos 

contidos. 

 PROGRAMA DE TERAPIA OCUPACIONAL 

As persoas con TEA e/ou TCS presentan dificultades nas áreas do 

desempeño ocupacional, dende as actividades básicas da vida diaria ata 

outras como ocio e participación social. Polo iso, é necesario levar a cabo 

intervencións baseadas na persoa, no seu entorno e nas ocupacións para 

adecuar o desenvolvemento competente das devanditas áreas, axustado a 

cada etapa vital, xa que, estas dificultades continúan manifestándose 

durante a adolescencia e a vida adulta. Estas intervencións débense 

centrar na familia; mediante o asesoramento, o apoio e a formación, 

achegando solucións ou alternativas ás dificultades que presentan no 

desempeño da súa vida diaria.  

Neste sentido, e tendo en consideración, que a terapia ocupacional é unha 

profesión que se ocupa da promoción da saúde e o benestar a través da 

ocupación, o seu principal obxectivo de intervención en persoas con TEA 

sería o de axudarlles a explorar, aprender e dominar as destrezas 

adecuadas á súa idade para lograr un funcionamento que se adapte ás 

distintas ocupacións, é dicir, as actividades da vida diaria, tanto básicas 

como instrumentais, de lecer e xogo, e de participación social.  

De igual modo, debe atender ás necesidades que as familias expoñan 

mediante o asesoramento e apoio ante as dificultades que presentan os 

seus familiares con TEA. Polo tanto, a terapia ocupacional é un servizo 

primordial e moi necesario para as familias e as persoas con TEA para 

paliar as limitacións funcionais e promover a adquisición dunha maior 

autonomía persoal e social, en tódolos contextos, favorecer un 

desenvolvemento integral, e, en definitiva, para mellorar a súa calidade de 

vida. 

 SERVIZO DE TRABALLO SOCIAL 

Este ano, dende o mes de decembro, a Asociación Raiolas conta co servizo 

de Traballo Social para familias e persoas con TEA e/ou TCS na nosa 

entidade, proxecto subvencionado pola Consellería de Promoción do 

Emprego e Igualdade. 

O Programa de Cooperación, financiado pola Xunta de Galicia, permitiunos 

achegar novos servizos ás persoas usuarias da nosa Asociación.  As 

intervencións estarán centradas na familia e desenvolvidas na contorna 

directa das persoas con TEA mediante o asesoramento, o apoio e a 

formación, achegando solucións ás dificultades que presentan a persoas 

con TEA no desempeño da súa vida diaria.  

Neste sentido o traballo social é unha profesión baseada na práctica e 

unha disciplina académica que promove o cambio e o desenvolvemento 

social, a cohesión social e o fortalecemento da liberación das persoas. Os 

principios de xustiza social, os dereitos humanos, a responsabilidade 

colectiva e o respecto a diversidade son fundamentais para o traballo 

social. 

Respaldado polas teorías do traballo social, as ciencias sociais, as 

humanidades e os consentimentos indíxenas, o traballo social involucra as 

persoas e as estruturas para facer fronte os desafíos da vida e aumentalo 

benestar. O traballo social na Asociación Raiolas- Lugo encárgase do apoio 

á función terapéutica. A súa función está dirixida á mellora e axuda 

integral das circunstancias sociais, familiares e económicas do/a usuario/a 

e a prestar atención global á familia. 

 

 ACTUACIÓN NA EDUCACIÓN 

Dende o ámbito educativo trabállase con este colectivo con TEA e/ou TCS 

co propósito de adquirir tódalas habilidades necesarias para o seu 

desenvolvemento persoal, social e laboral. É dicir que reciban unha 

educación plena e integral. Na Asociación Raiolas centrámonos nas 

necesidades de cada usuario para traballar aqueles aspectos onde 

necesitan maior axuda sendo sempre o obxectivo final que reciba cada un 

deles unha educación integral.  

O 2 de setembro de 2016 Román Rodríguez González, conselleiro de 

Cultura, Educación e Ordenación Universitaria da Xunta de Galicia e Inés 

Flores Lozano, presidenta da Asociación Raiolas Lugo firmaron un convenio 

de cooperación educativa. Dito convenio ten por obxectivo establecer as 

condicións da colaboración entre a Consellería de Cultura, Educación e 

Ordenación Universitaria e a Asociación Raiolas nas accións e actividades 

dirixidas á mellora da atención educativa do alumnado con TEA. Dende 

entón, o devandito convenio séguese a renovar anualmente a fin de 

garantir dita melloría durante todo o ciclo escolar.  

Durante o 2022 mantivéronse diferentes reunións de coordinación con 

diferentes centros educativos da provincia de Lugo. Así mesmo, o 14 de 

marzo deste ano, a nosa psicóloga, Ana María García, impartiu unha 

actividade formativa sobre as necesidades educativas específicas das 

persoas con TEA e/ou TCS, no curso “a colaboración como base para a 

inclusión educativa“ en modalidade de tele-formación. Dita formación foi 

organizada por a Consellería de Cultura, Educación e Universidade e 

estaba destinada o profesorado. Diferentes entidades participaron nestas 

actividades que tiñan por obxectivo dar visibilidade ás organizacións 

participantes, e que o profesorado que recibía esta formación mellorara  o 

seu coñecemento e habilidades á hora de atender o alumnado con 

necesidades educativas especiais. No caso da Asociación Raiolas tratouse 

as necesidades educativas especificas das persoas con TEA e/ou TCS . 

 GRUPO DE APOIO SOCIAL ADOLESCENTES 

A adolescencia é un período no que as relación cos compañeiros/as gañan 

importancia, intensidade e estabilidade, de tal forma que no grupo de 

iguais constitúen o contexto de socialización preferente, e unha 

importante fonte de apoio.  

Os adolescentes con TEA, igual que os que non teñen TEA, buscan ter 

amigos e participar na sociedade. Sen embargo, os problemas de 

comunicación e interacción social ás veces dificultan a participación na 

comunidade e a formación de amizades. Os estudios e investigacións sobre 

a participación social das persoas con autismo puxeron en evidencia que na 

etapa de educación secundaria, e na adolescencia, moitas veces se reducen 

as actividades sociais dunha forma moi extrema para as persoas con TEA.  

Os chicos/as con TEA a miúdo perden oportunidades de participar en 

actividades comunitarias, actividade física organizada, interaccións 

informais con outros chicos/as, visitas ou viaxes nocturnos e clases de 

baile (Egilson et al., 2017; May et al., 2019). 

Ante as dificultades que presentan as persoas con TEA a nivel 

comunicativo, de interacción social así como no acceso e nas condicións da 

súa integración na sociedade, O Grupo de Apoio Social de Adolescentes 

busca mellorar as oportunidades dos adolescentes con TEA de inserirse na 

sociedade. O grupo ofrece unha oportunidade para que os adolescentes 

con TEA pertenzan a un grupo de iguais estable, co que manter un 

contacto regular no tempo e no que poder desenvolver habilidades sociais 

coa persoa, así como darlles un sentimento de pertenza. De igual modo, 

axuda a mellorar a participación na contorna e o seu benestar, facer 

amigos e desenvolver pasatempos e intereses comúns.  

Entre os obxectivos do Grupo de Apoio Social de Adolescentes 

encóntranse:  

- Adquirir e fortalecer as súas habilidades sociais e comunicativas.  

- Ampliar os seus intereses. 

- Participar nas actividades propias do grupo de iguais da súa idade. 

- Traballar en grupo coa cooperación e asociación fomentadas.  

- Brindar múltiples e variadas oportunidades de aprendizaxe.  

- Fomentar a autoconciencia, o autoconcepto e a autoestima.  

- Brindar oportunidades de práctica para que as habilidades se usen 

máis aló do entorno do grupo.  

- Establecer relacións de amizade e aprender a mantelas no tempo.  

- Estimular a comprensión e a xestión adecuada de emocións propias 

e alleas.  

- Superar os sentimentos de incomprensión e soidade.  

- Potenciar o desempeño das actividades da vida diaria.  

- Facilitar a súa adaptación en todas as contornas sociais.  

- Adquirir autonomía para a xestión do propio tempo de lecer.  

- O desempeño na autonomía en actividades da vida diaria. 

 

 GRUPO DE APOIO SOCIAL ADULTOS 

A vida adulta expón retos significativos para calquera persoa. En xeral, 

implica novas vivencias no ámbito formativo, laboral ou persoal, e tamén 

intereses que ata o momento a persoa pode non experimentar, coma a vida 

independente, o desenvolvemento profesional ou o establecemento de 

relacións interpersoais significativas. As esixencias e demandas da 

contorna tamén se fan máis intensas e complexas, facendo especialmente 

importante que a persoa dispoña de adecuadas competencias sociais e 

adaptables, que lle permitan afrontar con éxito estas situacións e 

conseguir as metas vitais que se expoñan. Neste sentido, as persoas 

adultas con TEA e/ou TCS atópanse con dificultades para a integración 

social e poder dar resposta ás demandas crecentes da contorna, xa que as 

súas barreiras na área da comunicación e interacción social dificultan unha 

adaptación adecuada. Por iso é necesario que exista este grupo, xa que 

ofrece apoios especializados para superar as devanditas barreiras. A 

través do grupo de apoio social promóvense as habilidades necesarias para 

o manexo da vida diaria, e facilítanse espazos seguros de interacción nos 

que os participantes poden compartir as súas preocupacións e intereses, e 

xerar relacións de apoio mutuo.  

O programa desénvolvese sempre que hai usuarios/as que cumpran cos 

criterios de idade. As intervencións realízanse en grupo, unha vez á 

semana cunha hora e media de duración combinando algunha sesión 

individual de apoio aos participantes sempre que as circunstancias así o 

requiriran.  

A metodoloxía empregada varía en función das necesidades do grupo e o 

obxectivo ao que estea enfocada a sesión en concreto. Utilízanse tanto 

Técnicas de Modificación de Conduta, como son o modelado, role playing, 

autoinstrucións, paradas de pensamento etc.. coma outras técnicas máis 

centradas na parte cognitiva e emocional, como é a Reestruturación 

Cognitiva, encamiñada a cambiar esquemas mentais erróneos que xeran 

malestar psicoemocional e baixa autoestima. Ademais trabállase sempre 

desde o punto de vista máis experimental e práctico posible, é por iso que 

se inclúen como actividades habituais as saídas en grupo e outras 

prácticas fóra do centro como ceas ou cafés destinadas a fortalecer o 

vínculo entre os membros e outros obxectivos sociais. Todo iso encadrado 

na metodoloxía xeral e os principios de intervención que establece a 

Asociación e anteriormente explicados. 

 

 PROGRAMAS 

 SERVIZO DE INFORMACIÓN E ASESORAMENTO 

A Asociación Raiolas Lugo dispón de un servizo gratuíto de información e 

asesoramento para familias, profesionais, persoas con TEA e/ou TCS para 

dar resposta ás necesidades de atención, información e asesoramento dos 

recursos existentes na nosa comarca para persoas con TEA e/ou TCS e ás 

súas familias. A atención é individualizada, axustándose no posible ás 

necesidades da persoas que o requiren. 

Dende que se iniciou este servizo as demandas fóronse incrementando de 

xeito notable. Así, durante o ano 2022 atendéronse un total de 80 

demandas, en comparación coas 46 do ano 2021 e 25 do ano 2020.  

As demandas recibidas, tal e como se pode ver no gráfico, correspóndense 

maiormente coa solicitude de valoración diagnóstica por parte de familias 

de persoas sen diagnóstico de TEA. En total, atendéronse 32 demandas 

deste tipo. 

O seguinte tipo de demandas son as realizadas por familiares de persoas 

con TEA e ou TCS en busca de intervención. Serían un total de 26 

demandas.  

Despois estarían as demandas realizadas por familias de persoas sen 

diagnóstico de TEA e/ou TCS que procuran información. Serían un total 

de 9 demandas.  

A seguinte categoría son as demandas realizadas por profesionais de 

diferentes sectores (sanitario, educativo, servizos sociais...) que fixeron 

consultas de casos que estaban atendendo ou novos (8 demandas). 

O último grupo serían aqueles que dispoñen de diagnóstico e acoden en 

procura de información, con un total de 5 casos. Salvo unha, todas as 

demandas desta categoría atendéronse por teléfono ou por correo 

electrónico xa que son familias estranxeiras que buscan información ou 

teñen propósito de cambiar a súa residencia.  

 

 

33%

40%

10%

11%
6%

TIPOLOXÍA DE DEMANDAS NO 
ANO 2022

INTERVENCIÓN

VALORACIÓN
DIAGNÓSTICA

PROFESIONAIS

INFORMACIÓN SEN
DIAGNÓSTICO

INFORMACIÓN CON
DIAGNÓSTICO

 SERVIZO DE VALORACIÓN E DIAGNÓSTICO 

A Fundación ONCE concedeu á Asociación Raiolas unha axuda económica 

destinada á adquisición de diverso equipamento necesario para crear o 

Servizo Diagnóstico de Trastorno do Espectro do Autismo e Trastorno da 

Comunicación Social. 

Este servizo comeza a prestarse en xuño deste ano. Trátase dun servizo 

sanitario co número de rexistro C-27-001318 que se basea nos criterios 

recoñecidos pola Comunidade Científica Internacional (CIE), recollido no 

DSM-V e está liderado por un equipo de profesionais sanitarios 

acreditados en probas específicas para a detección do autismo (ADOS-2, 

ADI-R). Trátase de:  

- Determinar a existencia ou non de TEA. 

- Realizar unha valoración da situación actual da persoa con TEA.  

- Aclarar dúbidas e minimizar a confusión para a familia ou persoa 

con TEA.  

- Formular propostas de atención adecuada ás necesidades da persoa 

con TEA.  

- Ofrecer recomendacións sobre as necesidades de apoio e o plan de 

intervención da persoa.  

O servizo está dirixido a todas as persoas con sospeitas de TEA ou xa 

diagnosticadas con este trastorno.  

 TELEINTERVENCIÓN: ”CONECTEADOS” 

Na actualidade xorden demandas no eido natural, dentro da rutina diaria 

que poden ser atendidas grazas a un modelo de tele-intervención que se 

comezou a implantar durante o estado de alarma pola situación sanitaria 

debido á COVID-19: este tipo de intervención posibilita atender 

dificultades, interaccións ou accións de aprendizaxe dentro das 

actividades diarias das persoas con TEA/TCS e as súas familias. A tele-

intervención é un servizo integral e coordinado que a Asociación puxo en 

valor durante o período de confinamento con excelentes resultados e que 

se continúa a desenvolver naquelas situacións que sexan indicadas dado 

que proporciona interaccións significativas a través da oferta de servizos 

po medio do uso da tecnoloxía e internet.  

 PROGRAMA DE ATENCIÓN TEMPERÁ E SOCIOSANITARIA A 

PERSOAS CON TEA 

Este programa está subvencionado pola Consellería de Política Social da 

Xunta de Galicia con cargo á asignación tributaria do 0,7% do imposto 

sobre a renda das persoas físicas.  

Co desenvolvemento deste programa, promóvese a atención temperá e o 

apoio sociosanitario de nenos e nenas con TEA e das súas familias. A 

través das seguintes liñas de traballo: 

- 1º Acollida das familias: informamos ás familias sobre o 

funcionamento da Asociación e dos diferentes servizos. 

- 2º Valoración: entrevistamos ás familias, valoramos os informes 

aportados (socio-sanitarios e educativos) e ao neno/a . Se o 

resultado da valoración se encadra nunha sospeita de TEA ou un xa 

conta cun diagnóstico de TEA acórdase a incorporación ao Servizo 

de Atención Temperá. 

- 3º Elaboración do plan de intervención: elaboramos un plan de 

apoios individuais nos que establecemos os tipos de apoios e a 

intensidade dos mesmos (número de sesións e de horas 

semanais/mensuais), segundo as necesidades e características dos 

nenos e nenas. 

- 4º Intervención: implica a execución do PIA co neno/a e a 

familia xunto coa coordinación con outros servizos implicados 

(socio-sanitarios, educativos e psicopedagóxicos) na intervención. 

A coordinación establécese a través dos cadernos de comunicación, 

titorías, reunións de coordinación e reunións internas dos membros 

do equipo de intervención. 

- 5º Avaliación e seguimento: avaliamos e facemos un seguimento 

continuo do PIA, do grao de alcance dos obxectivos acordados 

inicialmente por si é preciso redefinilos e/ou programar uns novos. 

Unha vez ao ano realizamos unha avaliación final que entregamos ás 

familias, onde recollemos todas as áreas do desenvolvemento 

traballadas, os obxectivos acadados e os obxectivos que continúan 

en proceso. 

As actividades e intervencións que desenvolvemos neste programa 

contemplan a globalidade da persoa con TEA, a familia como apoio natural 

principal e o apoio dun equipo interdisciplinar de profesionais formados e 

con experiencia no apoio a persoas con TEA e/ou TCS. 

O programa promove e facilita o acceso e aproveitamento dos recursos 

sociais, comunitarios e da contorna; a promoción de hábitos de vida 

saudables, de condutas de autocoidado e de prevención de riscos. Todo iso 

encamiñado a fortalecer a calidade de vida, o desenvolvemento da 

autonomía e da propia seguridade das persoas con TEA e/ou TCS. 

 PROGRAMA DE APOIO INTEGRAL A FAMILIAS DE PERSOAS 

CON TEA EN SITUACIÓN DE ESPECIAL VULNERABILIDADE 

Este programa está subvencionado pola Consellería de Política Social da 

Xunta de Galicia con cargo á asignación tributaria do 0,7% do imposto 

sobre a renda das persoas físicas e a súa finalidade e  proporcionar apoio 

ás familias de persoas con TEA en situación de especial vulnerabilidade 

desde un “enfoque centrado na familia e na persoa”, metodoloxía de 

traballo que implica ás familias e ás persoas con discapacidade no deseño e 

execución dos apoios que precisan.  

O programa lévase a cabo establecendo dúas perspectivas na atención ás 

familias e ás súas necesidades: a familia como axente indirecto e a familia 

como axente directo da intervención. Este modelo susténtase en 

numerosos estudos como os levados a cabo por Bronfembrenner, 79; 

Rodrigo Palacios, 98: Freixa, 93; Carter, 89; Martínez, 94; Vermeulen, 98, 

Belinchón Cols, 01, Rodríguez, 04; Folkman, 84; McCubbin McCubbin, 89; 

AETAPI, 01 e 04; así como na nosa experiencia de 21 anos no traballo con 

persoas con TEA e as súas familias. 

O programa dá resposta ás principais necesidades das familias e das 

persoas con TEA en situación de especial vulnerabilidade a través das 

seguintes actividades: 

- Información, orientación e asesoramento familiar a través dos 

profesionais vinculados a este programa. 

- Apoio emocional e axuda mutua: Neste apartado desenvólvense 

actividades que se centran no apoio grupal entre iguais coa axuda 

dun profesional ou facilitador que dinamiza as sesións de traballo 

(Grupos de apoio de nais e pais, obradoiros de irmáns, grupo de 

apoio adultos). 

- Dinamización familiar: As actividades neste ámbito son para 

promover o coñecemento, a participación e a implicación das 

familias na entidade, co fin de que se sintan parte da asociación e 

de que poidan crear lazos de solidariedade entre elas. Encontros de 

Familias. Charlas e Grupos. 

- Conciliación familiar: Actividades dirixidas a facilitar a conciliación 

da vida persoal, familiar e laboral. Ofrecemos apoio temporal á 

familia no coidado da persoa con TEA, dando a oportunidade de 

desenvolver unha vida familiar e social satisfactoria. 

- Actividades de apoio ao programa: Difusión de programas, 

coordinación e  avaliación de resultados e impacto do programa, e 

formación e apoio ao voluntariado colaborador. 

 

 PROGRAMA DE ATENCIÓN TERAPÉUTICA A PERSOAS CON 

TEA E/OU TCS E AS SÚAS FAMILIAS NO MEDIO RURAL 

Este programa está subvencionado por a Consellería de Política Social da 

Xunta de Galicia con cargo á asignación tributaria do 0,7% do imposto 

sobre a renda das persoas físicas e a súa finalidade e achegar á poboación 

do eido rural a atención precisa, dende un enfoque integral, a fin de 

conseguir rachar coas limitacións coas que se atopan as persoas con TEA 

e/ou TCS e as súas familias que viven nas zonas rurais da provincia.  

Neste senso, achégase á zona rural, mediante o desprazamento de persoal 

técnico da Asociación unha vez á semana, un apoio a nivel psicosocial da 

man de persoal especializado, co que se pretende dar resposta ás 

necesidades de tipo terapéutico (psicoloxía, logopedia e/ou pedagoxía), 

que podan presentar as persoas con TEA e/ou TCS, así como dar 

cobertura ás necesidades no marco social mediante a achega da 

información e o dispenso de apoio para o acceso aos recursos existentes 

ás familias. 

No ano 2022 este programa desenvolveuse principalmente no concello de 

Vilalba con atención ás familias residentes neste municipio e a súa 

contorna. 

 

 PROGRAMA DE INTERVENCIÓN EN CONTEXTOS NATURAIS 

Co programa de Apoio en Contextos Naturais coa colaboración da 

Deputación Provincial de Lugo, Raiolas presta un servizo de apoio ás 

persoas con TEA e as súas familias en contextos naturais ou naqueles 

lugares que se acorde. O obxectivo é proporcionarlles un servizo de apoio 

ou guía para que os usuarios e usuarias desenvolvan ao máximo as súas 

capacidades, facilitando a comunicación ou a comprensión das súas 

necesidades por parte das familias. Trátase de mellorar a calidade de 

vida, favorecendo a creación e o mantemento dun clima familiar 

equilibrado, que potencie as relacións positivas e de desenvolvemento para 

todos os membros da unidade familiar.  

 

 

 PROGRAMA ESCOLA DE FAMILIAS 

O programa Escola de Familias, desenvolvido en colaboración co Concello 

de Lugo ten como obxectivo de empoderar a pais e nais con fillos/as co 

Trastorno do Espectro do Autismo (TEA) así como aos seus coidadores. 

Para eso ofértanse diferentes accións formativas e actividades que lles 

permiten alcanzar a preparación necesaria para desenvolver da mellor 

maneira posible o seu labor de pais e nais, aproveitando a experiencia e o 

coñecemento das diversas institucións que participan impartindo 

diferentes formacións. Trátase de mellorar as súas prácticas diarias e 

facilitar ferramentas que contribúan a adquirir novas habilidades que 

melloren a calidade de vida do sistema familiar, escolar e social en xeral. 

Este ano 2022 as accións formativas realizáronse de novo en modalidade 

non presencial. 

No tocante ás actividades desenvolvidas, este ano impartíronse cinco 

accións formativas. No seguinte cadro detállanse a data de celebración, a 



 
     ASOCIACIÓN RAIOLAS-LUGO    MEMORIA ANO 2022 

28 
 

temática tratada, o profesional que a impartiu e o número de participantes 

a cada unha. 

DATA TEMÁTICA PONENTE Nº DE 

PARTICIPANTES 

29 de xaneiro 

de 2022 

CAMBIOS NA ASUNCIÓN 

DA TUTELA DE ADULTOS 

MARÍA JOSÉ 

FERNÁNDEZ MATÍAS 

11 

26 de marzo de 

2022 

A SEXUALIDAD NO TEA 

 

MARÍA DEL MAR FERRÉ 

AGUILERA 

11 

 

18 de xuño de 

2022 

FLEXIBILIDADE MENTAL: 

PAUTAS PARA ABORDALA 

NO ENTORNO FAMILIAR 

MARÍA DEL MAR FERRÉ 

AGUILERA 

 

7 

 

22 de outubro 

de 2022 

A PREPARACIÓN PARA A 

VIDA ADULTA EN PERSOAS 

CON TEA 

ROSA ÁLVAREZ PÉREZ 9 

12 de novembro 

de 2022 

 

ALTERACIÓNS 

SENSORIAIS NO TEA 

BERTA GÁNDARA GAFO 14 

 

 PROGRAMA PAI A PAI 

O programa Pai a Pai é un espazo creado por pais para pais. Consiste no 

encontro entre pais de persoas con TEA que xa recibiron o diagnóstico do 

seu fillo/a fai tempo, e outros pais que acaban de recibilo. O obxectivo 

fundamental é que os pais experimentados brinden a súa experiencia e os 

seus coñecementos aos novos, e establezan con eles unha relación de 

axuda e apoio emocional. Así pois, os pais e nais que levan xa un tempo 

percorrendo ese camiño ofrecen a súa axuda cando se precise 

información, pautas, consellos...  

 LUGO FALA 

“LUGO FALA” é unha iniciativa que xorde dende a Asociación Raiolas, que 

consiste en sinalizar mediante pictogramas os lugares máis frecuentados 

da nosa cidade (extensible á provincia), coa finalidade de que Lugo se 

converta nun entorno máis accesible contribuíndo así a mellorar a calidade 

de vida das persoas con TEA.  

Todo isto foi posible grazas á colaboración da Deputación Provincial de 

Lugo e do Portal Aragonés de Comunicación Aumentativa e Alternativa 

(ARASAAC). No local da asociación dispuxéronse de pictogramas para 

todos os interesados. 

 

Raiolas Lugo presentou a práctica “Lugo Fala no II Encontro de Prácticas 

Admirables de Plena Inclusión celebrado en Zaragoza os días 26 e 27 de 

setembro de 2019. En xaneiro de 2020 Plena Inclusión outorgou a 

asociación un certificado de “Boa Práctica” por dita iniciativa. 



 
     ASOCIACIÓN RAIOLAS-LUGO    MEMORIA ANO 2022 

30 
 

 

 PROGRAMA DE VOLUNTARIADO 

A colaboración altruísta do voluntariado é un piar fundamental para o 

funcionamento da entidade. A súa participación nos proxectos que se 

desenvolven no seo da asociación, supón un valor e un acicate chave que 

permite achegar á sociedade o coñecemento das persoas con TEA e TCS, 

á súa vez, que axuda a avanzar cara a consecución dos obxectivos 

perseguidos pola Asociación, posto que os voluntarios e voluntarias 

participan como referentes, guías e mediadores de acceso destes 

colectivos aos recursos comunitarios.  

As persoas voluntarias son unha peza fundamental para mellorar as 

relacións das persoas con  TEA e crear apoios naturais. A Asociación 

Raiolas Lugo mediante o Programa de Voluntariado posibilita o contacto 

entre as persoas que queren realizar unha acción voluntaria e a unha 

persoa con TEA coa intención de que na relación de apoio compartan  

inquietudes e intereses comúns e manteñan unha relación persoal 

enriquecedora. Mediante este Servizo, a Asociación Raiolas Lugo aposta 

polo voluntariado, polas relacións de igualdade para as persoas con TEA e 

pola creación dunha sociedade máis inclusiva e igualitaria. 

Neste ano 2022, os oito voluntarios/as cos que conta a Asociación Raiolas 

Lugo están proporcionando apoio ás persoas con TEA e/ou TCS da 

Asociación na realización do obradoiro de cociña, no obradoiro de 

habilidades domésticas, nas actividades de ocio e no grupo de apoio social 

de adolescentes. 

A maiores, dende setembro ata decembro deste ano colaboramos coa 

Oficina de Voluntariado da USC e cos grados de educación infantil e 

primaria, ofrecendo a posibilidade de participación voluntaria na nosa 

entidade de alumnos/as de 1º curso de ambas titulacións. Impartiuse unha 

charla previa aos alumnos para que os/as interesados/as decidisen.  

 

O obxectivo desta colaboración é dar a coñecer a labor da Asociación así 

como acercar a realidade das persoas con TEA a futuros mestres. 

Ademais, é unha oportunidade para ampliar a nosa rede de voluntarios/as. 

Neste proxecto colaboraron 6 voluntarios/as que participaron nos 

obradoiros de cociña, de habilidades domésticas, nas actividades de ocio, 

no grupo de apoio social de adolescentes e noutras saídas (visita ao 

recinto ferial de San Froilán, actividades de Nadal, etc...). 

Asemade, os alumnos desenvolveron unha proposta de actividade 

elaborada por eles, cos rapaces e rapazas da Asociación. 

A Asociación Raiolas Lugo ten subscrito un Convenio de Colaboración coa 

Oficina de Voluntariado do Campus de Lugo e, forma parte da Rede 

Lucense de Voluntariado, organización que trata de  dar resposta á 

necesidade de impulsar e promocionar o voluntariado organizado, 

sustentado na idea de colaboración e cooperación das entidades que 

desenvolven proxectos de acción voluntaria, nas que se encontra a 

Asociación. 

Neste 2022 a Rede Lucense de Voluntariado cumpriu 15 anos. Con motivo 

da celebración do Día Internacional do Voluntariado, levouse a cabo un 

proxecto expositivo desenvolto a través dun proceso participativo entre 

as 15 entidades que forman parte da rede, xunto coa Rede Museística 

Provincial de Lugo, Asemade, durante este ano mantivéronse 4 reunións 

entre as entidades e a Rede Museística, así como un continuo traballo de 

coordinación e colaboración para levar a cabo este proxecto. Coma 

resultado, o venres 2 de decembro inaugurouse a exposición «Tranzando 

solidariedade» no Museo Provincial de Lugo. Un proxecto aberto á 

participación de toda a cidadanía e suxeito a transformación permanente 

ata a data de finalización da exposición, o 31 de xaneiro de 2023. Con este 

proxecto, a Rede quere compartir con todas as persoas os seus valores: o 

diálogo e a diversidade, o compromiso e a participación. Trátase de facer 

visible o valor do voluntariado para ir trazando a cultura da solidariedade. 

Xunto con este proxecto expositivo tamén se pode ver o vídeo “Conversas” 

que reflexa testemuñas en primeira persoa de voluntarios das entidades 

que compoñen a Rede e diversos obxectos que simbolizan o valor do 

voluntariado para cada entidade.  

 

A Asociación Raiolas representou dito valor mediante unha maceta da que 

medran dúas mans. Unha man representa o voluntariado e vai asinada polos 

nosos/as voluntarios/as e a outra man representa ás persoas con TEA. As 

mans teñen a capacidade de coller cousas, dar e recibir. A través deste 

intercambio continuo de dar e recibir entre o voluntariado e as persoas 

con TEA prodúcese un enriquecemento mutuo, de aí o título do noso 

obxecto “Xuntos medramos”.  

Este ano, os responsables de voluntariado de entidades pertencentes a 

Fademga Plena Inclusión Galicia levaron a cabo 3 xuntanzas de 

coordinación nas que se coñeceron experiencias de voluntariado de outras 

entidades federadas a nivel nacional, preparouse un escrito con 

aportacións das persoas usuarias de cada entidade para o Día 

Internacional do Voluntariado e organizouse a primeira xornada de 

formación do voluntariado a nivel autonómico, os días 1 e 8 de outubro.  

 OBRADOIROS 

 OBRADOIRO DE COCIÑA 

O obradoiro de cociña é un taller no que se trata de promover a autonomía 

persoal das persoas usuarias da Asociación que participan no mesmo. Co 

seu desenvolvemento preténdese promover a mellora e a consolidación das 

capacidades e habilidades precisas para que os participantes se 

desenvolvan con éxito nas diversas tarefas que se realizan e se apliquen ao 

seu propio contexto natural ou o que é o mesmo, na súa casa.  

O obradoiro desenvólvese polo Terapeuta Ocupacional tódolos martes de 

16.40 a 17.40 horas e realízase cun grupo de usuarios con TEA de idades 

comprendidas entre os 11 e os 15 anos que traballan a preparación de 

pratos e menús sinxelos, os hábitos de hixiene, a alimentación, o aumento 

da linguaxe oral e da comunicación e en xeral, o traballo en equipo. 

 

 OBRADOIRO DE HABILIDADES DOMÉSTICAS 

As persoas con TEA presentan dificultades na adaptación funcional ao 

longo de todo o desenvolvemento, e de forma  máis acusada, na idade 

adulta. Este aspecto, supón unha gran limitación para lograr interactuar e 

desenvolverse na súa contorna máis próxima e na comunidade da forma 

máis autónoma posible. É por iso, que se fai necesario levar a cabo  

intervencións psicoeducativas e terapéuticas temperás, e en conxunto coa 

familia, que estean adaptadas a cada idade e características persoais. 

Estas intervencións deben estimular a adquisición de aprendizaxes que 

resulten significativos e relevantes para a súa vida, favorecendo que 

estes, xeneralícense a todos os contextos nos que  a persoa con TEA de 

desenvolve. Trátase de promover, de maneira efectiva, a súa autonomía 

persoal e a súa inclusión social.  

Tomando como referencia  o sinalado en liñas anteriores, a Asociación 

Raiolas desenvolve un obradoiro de  habilidades domésticas  que posibilite  

desenvolver, reaprender, manter, compensar e/ou substituír destrezas 

e/ou habilidades, a un nivel suficiente de competencia e funcionalidade. 

Este obradoiro pretende facilitar que  as persoas con TEA logren a 

máxima autonomía nas actividades cotiás do fogar. Esta autonomía, 

permitiralles poder desenvolverse na súa comunidade e contorna máis 

próxima da forma máis autónoma posible, ademais de prepararlles para a 

autodeterminación  nun futuro, logrando así unha mellor calidade de vida. 

O obradoiro de Habilidades Domésticas é impartido polo Terapeuta 

Ocupacional os martes de 17:30 a 18:30h.  

 OBRADOIRO DE OCIO INCLUSIVO 

A participación en actividades e contextos sociais é fundamental para o 

desenvolvemento social e persoal. Estar involucrado en actividades 

formais e informais con outras persoas brinda oportunidades para 

participar, desenvolver habilidades e facer novas amizades. 

As persoas con TEA teñen poucas posibilidades de acceder a contornas 

comunitarias e participar en actividades sociais, o que as pon en risco de 

exclusión social. Entre algúns dos aspectos que supoñen unha barreira para 

o acceso e participación das persoas con TEA nas actividades sociais e 

comunitarias  encóntranse a existencia dunha  escasa oferta de lecer 

inclusivo no que poder participar así como dificultades propias para a 

autodeterminación na elección de actividades e no eido social que se 

traducen en escasas relacións de amizade e no emprego do tempo de lecer 

en actividades solitarias e pasivas nas súas casas. Polo tanto, é necesario 

levar a cabo actividades que promovan que as persoas con TEA utilicen os 

servizos e os recursos que se presentan na súa comunidade, para así, 

potenciar o seu desenvolvemento persoal e  a súa integración sociocultural. 

Asemade, tratase de poñer a atención nas capacidades e fortalezas das 

persoas con TEA por encima das dificultades. As persoas con TEA teñen 

fortalezas únicas e poden realizar achegas valiosas á sociedade cando se 

inclúen nelas como protagonistas da vida cotiá e cidadáns de pleno dereito. 

Tomando como referencia o sinalado en liñas anteriores, o obradoiro de 

ocio inclusivo pretende brindar ás persoas con TEA unhas maiores 

oportunidades de participación social e de mellora das capacidades sociais, 

da autonomía e da autoestima e favorecer a súa inclusión efectiva en 

actividades normalizadas de lecer. 

A realización das diferentes actividades que conforman este obradoiro, 

posibilitará que as persoas con TEA poñan  en practica  capacidades 

aprendidas e adquiriran  habilidades nun contexto natural. Todo isto 

favorecerá o establecemento e a melloría das relacións e habilidades 

sociais, da autoestima, da autonomía, a autoxestión, o sentimento de 

pertenza a un grupo o que lles permitirá ter unha vida plena e igualitaria. 

Este obradoiro e levado a cabo polo Terapeuta Ocupacional e desenvólvese 

nun primeiro grupo todos os xoves, con horario de 17.00 a 18.00 horas. 

O segundo grupo é os venres de 16.30 a 17.30 horas. A pertenza a cada 

grupo establécese en base ás idades e criterios dos/as profesionais.  

 

 ACTOS BENÉFICOS 

 XIII TORNEO BENÉFICO RAIOLAS AUTISMO LUGO 

O 11 de setembro de 2022, a Asociación Raiolas celebrou unha nova 

edición do Torneo Benéfico Raiolas Lugo no Club de Golf da cidade.  

Todos os participantes recibiron como agasallo unha camiseta e unha bolsa 

doadas por Élide e Grupo Breogán.  

Ao finalizar o campionato tivo lugar un sorteo de agasallos entre todas 

aquelas persoas que mercaron as rifas solidarias. 

Estes agasallos foron doados por diferentes establecementos da cidade 

de Lugo: xoiería Calvo, papelería Troll, pastelería Martín, café Candelas, 

Lecto Cosmos, Hotel Méndez Núñez, libraría Biblos, xoiería Modesto, 

libraría Aguirre, Adrián Salgado, Gadis, Restaurante España, 

Federópticos, Torre de Núñez, Totem, Código Denim.   

 VENDA DE PARTICIPACIÓNS BENÉFICAS DE NADAL 

Un ano máis, e coincidindo cos meses previos á época de Nadal, dende a 

Asociación Raiolas Lugo, puxéronse á venda participacións da Lotaría de 

Nadal para o sorteo que se celebra cada ano o 22 de decembro. Con isto, 

preténdese recadar fondos para a entidade á par que aqueles que deciden 

facer unha achega a través desta vía, participa cunha porcentaxe da 

cantidade no sorteo. 

 MERCADILLO SOLIDARIO “DIVERSIARTE” 

Este ano, o mercadillo solidario volveu a abrir as súas portas o 14, 15 e 16 

de decembro. 

Esta iniciativa solidaria, que organiza o Concello de Lugo en colaboración 

con distintas asociacións do ámbito social de Lugo, contou con 24 postos 

entre os que se encontraba o stand da Asociación Raiolas Lugo. Ao longo 

destes días, a asociación Raiolas proporcionou sobre a actividade que 

desenvolve e vendeu produtos elaborados por persoas da entidade. 

 

 ACTOS CONMEMORATIVOS 

 DÍA INTERNACIONAL DA SÍNDROME DE ASPERGER 

Con motivo da celebración do Día Internacional da Síndrome de Asperger 

a Asociación Raiolas organizou o 18 de febreiro un vídeo charla-coloquio 

con una persoa con Síndrome de Aperger, xunto coa lectura do manifesto 

deste ano.  

 DÍA INTERNACIONAL DA MULLER 

O 8 de marzo, Día Internacional da Muller, dende a Asociación Raiolas 

traballamos cos rapaces e rapazas que acoden a nosa entidade a 

importancia do respecto cara os demais, cara ás diferenzas, e sobre a 

igualdade de oportunidades entre homes e mulleres... nun ambiente de 

reflexión, colaboración e participación. 

 

 DÍA MUNDIAL DE CONCIENCIACIÓN SOBRE O AUTISMO 

O sábado 2 de Abril celebramos o Día Mundial de Concienciación do 

Autismo baixo o lema «Unha feliz viaxe pola vida» co que se pretendeu 

visibilizar o dereito das persoas con TEA e as súas familias a ter unha vida 

feliz.  

Dende a Asociación Raiolas Lugo sumámonos a esta campaña un ano máis e 

organizamos unhas actividades relatadas nas seguintes imaxes. Asemade, 

se publicou nas redes sociais un vídeo no que dous rapaces da Asociación 

fixeron a lectura do manifesto . 

 

Asemade, na sede da entidade desenvolvéronse diferentes actividades 

relacionadas co lema da campaña e publicáronse nas redes e nos medios de 

comunicación testemuñas de persoas con TEA, profesionais e familias . 

Cada ano, o 2 de abril ilumínanse de azul monumentos e edificios de 

diferentes cidades. Trátase da campaña de sensibilización internacional 

Light It Up Blue (LIUB), promovida por Autism Speaks e a que se suma o 

movemento asociativo do autismo en España. 

Na cidade de Lugo, o Día Mundial de Concienciación do Autismo 

ilumináronse de azul o Concello, a Deputación Provincial, a mosqueira da 

Muralla Romana e a Ponte da Tanxurela, na estrada nacional VI.  

 

 DÍA INTERNACIONAL DA ELIMINACIÓN DA VIOLENCIA 

CONTRA A MULLER 

O día 25 de novembro, a Asociación Raiolas-Lugo sumouse á campaña "En 

Negro contra As Violencias" no marco do Día Internacional contra a 

Violencia de Xénero. 

 



 
     ASOCIACIÓN RAIOLAS-LUGO    MEMORIA ANO 2022 

45 
 

 DÍA INTERNACIONAL DAS PERSOAS CON DISCAPACIDADE 

O día 2 de decembro, a Asociación Raiolas participou nos actos 

conmemorativos do Dia Internacional das Persoas con Discapacidade. A 

celebración tivo lugar na Praza de España da cidade e levouse a  cabo a 

lectura do manifesto.  

 

 OUTRAS ACTIVIDADES 

 INVITACIÓNS CINES YELMO AS TERMAS 

Este ano convidáronnos en 3 ocasións aos cines Yelmo no C.C. As Termas, 

participando na iniciativa solidaria que o mesmo centro comercial promove 

“Vamos todos a Yelmo”.  

 SESIÓN DE “CINE NA RÚA” 

Participamos nunha sesión de cine no noso local onde se proxectou a 

película “Bella e o circo máxico”. Esta iniciativa é promovida pola Área de 

Cultura da Deputación de Lugo.  

 

 EXPERIENCIA BREOGÁN 

Este ano 2022 tivemos varias convivencias co equipo de baloncesto local, o 

C.B Breogán, promovidas pola Fundación Breogán. Primeiro fomos ao Pazo 

dos Deportes a visitar as súas instalacións e desfrutar dun anaco de 

adestramento. Máis adiante, algúns xogadores e adestradores visitaron o 

noso local e compartiron un anaco connosco para finalizar a convivencia 

asistindo a un dos partidos da Liga ACB.   

 ACTIVIDADES EN ARDE LVCVS  

En xuño visitamos os diferentes campamentos romanos e/ou castrexos 

situados no Parque Rosalía de Castro, así coma outros lugares de interese 

no centro da cidade.  

 BARCO DRAGÓN 

A través do Concello de Lugo e grazas ao Clube de Piragüismo Cidade de 

Lugo desfrutamos de varias actividades programadas para o verán.  

 

 

 ACTIVIDADES DA REDE MUSEÍSTICA PROVINCIAL DE LUGO 

Participamos en varias actividades coa Rede Museística Provincial. A 

primeira foi a campaña “Ti en min e eu en ti”, na que os rapaces tiñan que 

ir atopando polo museo obxectos de interese persoais que previamente 

habían seleccionado.  

Xa no verán, participamos nunhas xornadas de convivencia que tiveron 

lugar durante 4 días diferentes. Visitamos en primeiro lugar o Museo 

Provincial e despois, os outros 3 que compoñen a rede dentro da provincia.  

 VISITA Á ALDEA DAS FORMIGAS 

Para finalizar o verán, visitamos a Aldea das Formigas en San Clodio.  

 ACTIVIDADES DE SAN FROILÁN 

Durante as festas patronais da cidade, fomos ao recinto ferial a 

desfrutar todos xuntos.  

 

 ACTIVIDADE SOBRE AVES CO VERAL 

Noutra das actividades que desenvolveron no noso local foi unha dinámica 

impartida pola Aula de Natureza do Veral sobre aves, plumas, sons e 

biodiversidade co fin de coñecer máis sobre as diferentes especies da 

zona e sensibilizar sobre temas coma ecoloxía ou bioloxía.  

 ESCOLA DE DANZA GRAVITTY 

Recibimos unha clase de iniciación en danzas urbanas por parte da Escola 

de Danza Gravitty.  

 

 A VIAXE DO SEÑOR LÓPEZ 

Recibimos a visita do Señor López no noso local, unha obra de teatro 

promovida polo propio Señor López e a Área de Cultura da Deputación de 

Lugo.  

 

 VI XORNADAS LUCENSES DE ACCESIBILIDADE AO 

PATRIMONIO 

A presidenta da Asociación Raiolas, Mª Inés Flores Lozano, participou 

coma poñente nestas xornadas expoñendo o tema “Accesibilidade ao 

patrimonio cultural para a discapacidade visual” o pasado 23 de 

novembro deste ano.  

 COLABORACIÓN S.G. COMERCIAL 

Para rematar o ano, colaboramos de forma conxunta co equipo de fútbol 

S.G. Comercial, máis concretamente, coa categoría infantil do mesmo.  

O proxecto consistiu nunha primeira charla de sensibilización, continuou 

con 4 xornadas no noso local nas que fabricamos chaveiros cos que se 

agasallarán aos participantes do torneo de Nadal organizado polo clube e 

ao que fomos convidados.  

Previamente os visitamos no seu campo e desfrutamos dunha merenda 

todos xuntos, así como á Festa de Nadal que o clube organizou.  

 CENTRO DE DÍA 

O Servizo de atención “diúrna” para persoas adultas con Trastornos do 

Espectro Autista é un servizo xorde da necesidade de proporcionar unha 

atención específica ás persoas adultas con TEA e pretende fomentar 

todas as habilidades e competencias que permitan lograr a máxima 

autonomía posible, así como favorecer a inclusión social e laboral. 

O Proxecto do futuro centro é un modelo de centro pequeno, deseñado 

para un máximo de 15 persoas, co obxectivo de ofrecer unha atención 

individualizada e especializada. Pretendemos que sexa un centro que se 

adapte ás persoas con TEA que o integren e de facilitar a estancia no 

mesmo mediante o uso de metodoloxías específicas e de adaptacións. 

As actividades principais centraranse no desenvolvemento de habilidades 

sociais e comunicación, no coidado persoal, no desenvolvemento da 

autodeterminación, en habilidades de saúde e seguridade, actividades 

ocupacionais e estimulación sensoriomotriz (relaxación, estimulación 

sensorial, mantemento físico, control postural…). 



 
     ASOCIACIÓN RAIOLAS-LUGO    MEMORIA ANO 2022 

54 
 

Un dos aspectos fundamentais da existencia dun Centro de Día específico 

para persoas con TEA é o feito de poder combinar a  formación 

ocupacional (área laboral) coa adquisición, potenciación e desenvolvemento 

de habilidades básicas de autonomía persoal, comunicación e interacción 

social.  

Coa creación deste Centro de Día para persoas con autismo e outros TEA, 

permitirase  dar continuidade ó traballo iniciado na súa  idade máis 

temperá, e crear na provincia de Lugo o primeiro Centro destas 

características. 

Este Centro de Día específico para persoas con TEA será un comezo 

prometedor para ir reducindo pouco a pouco as desigualdades históricas 

da Galicia interior fronte á Galicia costeira, desigualdades mais 

acentuadas si cabe no campo da discapacidade e en concreto no do 

síndrome do autismo.  

Así, mentres nas provincias da Coruña e Pontevedra proliferan os Centros 

de Día e Residencias promovidos por asociacións sen ánimo de lucro (na 

maioría dos casos asociacións de pais/nais) con servizos concertados pola 

Administración galega, que cobren as demandas das súas respectivas 

provincias, na provincia de Lugo non existe un só centro de estas 

características, nin público nin privado.  

Este feito obriga ás familias con fillos e fillas con autismo e outros TEA 

maiores de 16 anos a solicitar prazas nos Centros doutras provincias  

galegas, o cal aumenta as desigualdades entrando na espiral de: mais 

servizos, mais demanda, mais subvencións, que é preciso romper dalgún 

xeito a favor das provincias historicamente mais desfavorecidas. Todo elo 

sen esquecer un aspecto fundamental: o esforzo e desgaste físico e 

psicolóxico que o traslado supón para as familias e o desarraigo da súa 

comunidade ó que se aboca ás persoas con TEA, obrigadas na práctica pola 

falla de servizos a vivir fora do seu entorno. O primeiro Centro de Día de 

autismo da provincia de Lugo acollerá a rapaces maiores de 18 anos co 

Trastorno do Espectro Autista e recibirán atención especializada de 

terapia psicopedagóxica, terapia ocupacional, logopedia ou actividades que 

os preparen para a vida en sociedade e a vida laboral... Ademais a 

localización do edificio supón un incentivo máis, xa que é un entorno idóneo 

que permitirá aos usuarios realizar actividades no exterior, visitas, 

excursións, sesións relacionadas coa natureza, etc. 

O goberno da Deputación cedeu, gratuitamente, o local da antiga gardería 

do campus á Asociación Raiolas e a Fundación ONCE outorgou a entidade 

unha axuda económica destinada á adecuación do edificio do Centro de Día 

e , outra axuda, para  a adquisición do equipamento para a cociña. 

Neste 2022 recibimos unha doazón por parte de Grupo Bimbo, a través do 

seu programa “Buen vecino”. Concédese á Asociación Raiolas un 

lavavaixelas industrial para a súa instalación no Centro de Día para 

persoas con TEA.  

A instalación permite complementar o equipamento da cociña e a entrega 

tivo lugar no propio Centro de Día o 19 de setembro.  

 

 ÁREA ECONÓMICA 

 FONTES DE FINANCIAMENTO 

 Subvencións destinadas a realizar programas de interese xeral para 

fins de carácter social con cargo á asignación tributaria do 0,7% do 

imposto sobre a renda das persoas físicas. Xunta de Galicia 

(convocatoria de 2020 e execución en 2021): 

­ Liña III. Actuacións de promoción da autonomía persoal e apoio 

de persoas maiores ou con discapacidade: Programa de Atención 

Temperá e Socio-sanitaria a Persoas con TEA; Programa de 

Apoio Integral a Familias de Persoas con TEA en Situación de 

Especial Vulnerabilidade.  

­ Liña I. Actuacións no eido da familia, infancia e dinamización 

demográfica: Programa de Atención Terapéutica a Persoas con 

TEA/TCS e as súas familias no Medio Rural . 

 Convocatoria PIR da Fundación ONCE. ”ADQUISISCIÓN DE 

EQUIPAMENTO DE COCIÑA PARA O CENTRO DE DÍA” (2021). 

 Subvención nominativa EXCMA. DEPUTACIÓN PROVINCIAL DE 

LUGO. Programa “APOIO EN CONTEXTOS NATURAIS” (2021). 

 Subvención nominativa CONCELLO DE LUGO. Programa “ESCOLA DE 

FAMILIAS” (2021). 


